
агрегарлар миқдорини кўплиги гумусни камроқ ювилишига олиб келган яъни ҳайдов 

қатламларида ўртача 0,93-1,38 % ташкил этган. Адабиётларда келтирилган меъёрга нисбатан 

гумус миқдорининг камлиги яққол кўринади. А.З.Генусовнинг (1964) таъкидлашича, тўқ 

тусли лалми тупроқларда гумус ўртача 2,0% ни ташкил этгани ҳолда, кўп ҳолларда 

суғориладиган тупроқларда инсон аралашуви натижасида гумус миқдорининг камайиб 

кетганлиги кузатилади. 

Ўрганилган лалми тўқ тусли бўз тупроқлар ҳайдов қатламида, ялпи азот миқдари 

0,018%-0,027% ни, умумий фосфор 0,21-0,26% ни ва ялпи калий ўртача 0,88% дан 1,26% 

гачани ташкил этиши аниқланди. Ушбу тупроқларда ҳаракатчан фосфор миқдори ўртача 29,0 

мг/кг ни, алмашинувчи калий 384 мг/кг ни ташкил этади. Айрим ҳолатларда, масалан 58 кесма 

бўйича ҳаракатчан фосфор миқдори ҳайдов қатламида 40,0 мг/кг ни, алмашинувчи калий 281 

мг/кг ни ташкил этган. Бундан кўринадики, лалми тўқ тусли бўз тупроқлар озиқа моддалари 

билан тенг тақсимланмаган, ваҳоланки умумий лалми ер майдонлари олинганда ушбу 

тупроқлар ҳаракатчан фосфор ва алмашинувчи калий билан кам таъминланган. Чотқол тоғ 

тизмасининг тоғ олди ҳудудларида шаклланган лалми тўқ тусли бўз тупроқлар гипслашмаган 

ва улар миқдори тупроқнинг ҳайдов қатламида ўртача 0,460% ни ташкил этади.  

БУХОРО ВОҲАСИ СУҒОРИЛАДИГАН ЎТЛОҚИ АЛЛЮВИАЛ ТУПРОҚЛАРДА 

БАКТЕРИЯЛАР СОНИ ВА УЛАРГА ШЎРЛАНИШ ДАРАЖАСИНИ ТАЪСИРИ 

Т.К.Ортиков, б.ф.н., доц., Самарқанд давлат университети, Самарқанд  

Аннотация. Ушбу мақолада Бухоро воҳаси турли даражада шўрланган ўтлоқи 

аллювиал тупроқлар бактериялар сони ва фаоллигига шўрланиш даражалари билан боғлиқ 

ҳолда ўзгариши бўйича маълумотлар келтирилган. 

Калит сўзлар. Бухоро воҳаси, ўтлоқи аллювиал тупроқлар, шўрланмаган тупроқлар, 

кучсиз шўрланган, ўртача шўрланган, кучли шўрланган, бактериялар. 

Аннотация. В данной статье приведены сведения о вариации засоления аллювиальных 

почв Бухарского оазиса при разных уровнях засоления в зависимости от численности и 

активности бактерий при уровнях засоления. 

Ключевые слова. Бухарский оазис, луговые аллювиальные почвы, незасоленные почвы, 

слабозасоленные, среднезасоленные, сильнозасоленные, бактерии. 

Abstract. This article provides information on the variation in salinity of alluvial soils of the 

Bukhara oasis at different levels of salinity, depending on the number and activity of bacteria at 

salinity levels. 

Keywords. Bukhara oasis, meadow alluvial soils, non-saline soils, weakly saline, moderately 

saline, strongly saline, bacteria. 

Кириш. Микроорганизмларнинг таксономик гуруҳларига бактериялар, замбуруғлар ва 

актиномицетлар киради. Улар микроорганизмлар таксономиясида муҳим ўрин тутади. 

Тупроқдаги деярли барча жараёнлар улар иштирокида боради. Шунинг учун улар сонини 

ўрганиш, фаоллигини аниқлаш муҳим аҳамиятга эга.  

Бактериялар тупроқда борадиган жуда кўп жараёнларда қатнашади. Улар ёрдамида 

гумификация, аммонификация, нитрификация, денитрификация каби бир қатор жараёнлар 

амалга ошади. Тадқиқотда бактериялар сони гўшт-пептонли агарда (ГПА) аниқланди, яъни 

органик азотда ўсувчи бактериялар ҳисобга олинди. Улар асосан аммонификаторлар 

ҳисобланади. Бактериялар сони шўрланмаган ўтлоқи аллювиал тупроқларда турлича 

шўрланган ўтлоқи аллювиал тупроқлардагидан сезиларли юқори бўлди. Шўрланиш даражаси 

ортиб бориши билан ўтлоқи аллювиал тупроқларда бактериялар сони камайиб борди. 

Бактерияларнинг энг кам миқдори кучли шўрланган ўтлоқи аллювиал тупроқларда кузатилди. 

Бактерияларнинг сони фасллар бўйича ҳам ўзгарди. Бактерияларнинг энг юқори миқдори ёз 

фаслида кузтилди. Бу давр ўсимликларнинг энг ривожланган даври бўлиб, бу вақтда ўсимлик 

илдиз ажратмалари максимал кўрсаткичга эга бўлади. Бу ҳолат микроорганизмлар, жумладан, 

бактерияларга ижобий таъсир қилади. Шунинг учун микроорганизмлар, жумладан, 

бактериялар сони ўсимликлар ризоплан ва ризосферасида энг юқори кўрсаткичга эга бўлади. 

Бу ҳолат илдиз ажратмалари таркибидаги витаминлар, физиологик фаол моддалар, моно ва 

дисахаридларнинг микроорганизмларга ижобий таъсири оқибатидир. Эрта баҳорда энди униб 

чиққан бўлади ва илдиз ажратмалари сезиларли аҳамиятга эга бўлмайди. Бу эса 

микроорганизмларга ижобий таъсир қила олмайди. Бактерияларнинг умумий сони баҳор ва 

куз фаслларида деярли бир хил даражада бўлади, яъни сезиларли фарқ кузатилмади. Лекин 

кузда баҳор фаслидагидан микроорганизмлар, яъни бактериялар сони бироз юқори бўлди. 

Бактерияларнинг умумий сони тупроқ профилида юқори қатламлардан пастки қатламлар 

томон пасайиб борди. Бу пасайиш анча кескин кўринишда амалга ошди. Ҳайдов (0-25) ва 

ҳайдов ости (25-50) қатламларида бактерияларнинг умумий сони сезиларли юқори бўлди. 

Кейинги 50-80 см қатламга келиб бактерияларнинг умумий сони кескин камайди. Бу ҳолат 

шўрланмаган ўтлоқи аллювиал тупроқда ҳам шўрланган ўтлоқи аллювиал тупроқда ҳам 

кузатилди.  

 
1-расм. Суғориладиган ўтлоқи аллювиал тупроқлар шўрланиш даражасини бактериялар сонига 

таъсири, млн КҲБ/ г тупроқда 

Бу пастки қатламларга қараб органик моддаларни, илдиз ажратмаларини ва кислородни 

камайиши билан боғлиқ бўлиши мумкин. Шу билан бирга тупроқ профилида юқоридан пастга 

қараб карбонатлар миқдори ва рН кўрсаткичини ортиши ҳам микроорганизмлар кўпайиши ва 

ривожланишига салбий таъсир кўрсатади. Шўрланмаган тупроқларда бактериялар сони 

шўрланган тупроқлардагига нисбатан барча фаслларда ва тупроқ горизонтларида юқори 

бўлди. Масалан, шўрланмаган ўтлоқи аллювиал тупроқда баҳорда 0-25 см қатламда 

бактериялар сони 23,5 млн/г тупроқда бўлган бўлса, бу кўрсаткич 25-50 см қатламда 16,6 млн 

КҲБ/г тупроқда, 50-80 см қатламда 7,1 млн КҲБ/г тупроқдага тенг бўлди. Ёз фаслига келиб 

бактериялар сони ушбу тупроқ горизонтларида мос равишда 31,5; 22,7; 10,9 млн КҲБ/г 

тупроқда, куз фаслида тегишлича 24,8; 18,0; 6,8 млн КҲБ/г тупроқда ташкил этди. Юқорида 

қайд этилганидек кучсиз шўрланган ўтлоқи аллювиал тупроқда бу кўрсаткичлар шўрланмаган 

ўтлоқи аллювиал тупроққа нисбатан фасллар бўйича ҳам анча пасайди. Бу тузлар 

концентрациясини ортиши, зарарли ва заҳарли тузлар миқдорини кўпайиши бактерияларга 

салбий таъсир кўрсатишини билдиради. Масалан, кучсиз шўрланган ўтлоқи аллювиал 

тупроқда баҳорда бактериялар сони 0-25; 25-50 ва 50-80 см қатламларда мос равишда 20,3; 

14,5; 5,3 млн КҲБ/г тупроқда бўлган бўлса, бу кўрсаткич ёз фаслида тегишлича 24,8; 19,3; 6,2 

млн КҲБ/г тупроқда, куз фаслида эса 20,5; 14,0; 5,5 млн КҲБ/г тупроқдага тенг бўлди (1-расм). 

Шўрланиш кучайиши билан бактериялар сони тадқиқот ўтказилган барча фаслларда ва тупроқ 

горизонтларида сезиларли равишда камайиб борди. Шўрланиш даражаси ортганда натрий, 

магний ва хлорид каби зарарли ионларнинг нафақат миқдори ортади, балки улуши ҳам ортади. 

Бу бактериялар кўпайиши ва ривожланишига салбий таъсир кўрсатиб, улар сонини 

пасайишига олиб келади. Ўртача ва кучли шўрланган ўтлоқи аллювиал тупроқда кузда тузлар 

миқдорини ортиб кетиши бактериялар сонига янада кучлироқ салбий таъсир кўрсатди. Бунинг 

натижасида баҳордагига нисбатан кузда бактериялар сони кам даражани ташкил этди. Чунки 

баҳорда шўр ювилиши ҳисобига тупроқда сувда эрувчан тузлар, хусусан, хлоридлар пастки 

қатламларга ювилиб кетиб, устки қатламларда улар концентрацияси камаяди. Масалан, ўртача 

шўрланган ўтлоқи аллювиал тупроқда баҳорда бактериялар сони 0-25; 25-50; 50-80 см тупроқ 

қатламларида мос равишда 11,4; 7,8; 2,8 млн КҲБ/г тупроқда бўлган бўлса, бу кўрсаткич ёзда 

ушбу тупроқ қатламларида мос равишда 14,7; 10,3; 4,6 млн КҲБ/г тупроқда, кузда тегишлича 

7,5; 5,3; 2,1 млн КҲБ/г тупроқда бўлиши аниқланди (1-расм). Кучли шўрланган ўтлоқи 

аллювиал тупроқда бактериялар сонини янада кучлироқ камайиши, бу ҳолат барча фаслларда 

юз бериши кузатилди. Масалан, кучли шўрланган ўтлоқи аллювиал тупроқда бактериялар 

сони баҳорда 0-25; 25-50; 50-80 см қатламларда мос равишда 7,6; 4,2; 1,1 млн КҲБ/г тупроқда 

бўлган бўлса, бу кўрсаткич ёз фаслида тегишлича 11,4; 6,1; 1,8 млн КҲБ/г тупроқда, куз 

фаслида 6,3; 3,4; 0,8 млн КҲБ/г тупроқдани ташкил этди (1-расм). Демак, гўшт-пептонли 

агарда (ГПА) ўсадиган бактериялар сони тупроқ шўрланиши ва уни даражасини ортиши билан 

кескин камаяди. Шўрланган тупроқларда гумификация жараёни секинлашганлиги ушбу 

жараёнда қатнашадиган микроорганизмлар фаоллигини тупроқ шўрланиши шароитида 

пасайганлигини кўрсатади. Улар ичида бактериялар муҳим роль ўйнайди. Шу билан бирга 

бунинг оқибатида шўрланган тупроқда гумуснинг кам бўлиши бактериялар сонига салбий 

таъсир кўрсатиб, уларни кам сонда шаклланишига сабаб бўлади. Шўрланган тупроқда муҳит 

реакцияси (рН) ишқорийлигини юқори бўлиши бактериялар сонини камайишига олиб келади. 

Агар бактерияларни тупроқда кечадиган жуда хилма-хил микробиологик жараёнларда 

иштирок этишини ва улар микроорганизмларнинг асосий қисмини ташкил этишини ҳисобга 

олсак, тупроқда бактериялар роли жуда юқори эканлигини тушунамиз. Бу бактериялар асосан 

органик қолдиқларни чиритувчи аммонификаторлар бўлиб, улар тупроқда гумус ҳосил 

бўлиши ва аммоний билан тўлдирилиб боришида муҳим аҳамиятга эга. Шунинг учун 

шўрланган тупроқларни шўрланиш даражаси ва химизмидан келиб чиқиб мелиоратив 

ҳолатини яхшилаш бактерияларни кўпайиши ва ривожланишида муҳим аҳамиятга эга. Бунда 

бактериялар сони кўпайиб микробиологик жараёнлар фаоллиги тикланади.  

Хулосалар. Бухоро воҳаси ўтлоқи аллювиал тупроқлар шўрланиши ва шўрланиш 

даражасини ортиши билан бактериялар сонини кескин камайишига олиб келди. Унга кўра 

шўрланмаган ўтлоқи аллювиал тупроқда бактериялар сони баҳорда 0-25 см қатламда 23,5 млн 

КҲБ/г тупроқда бўлган бўлса, кучсиз, ўртача ва кучли шўрланган тупроқларда бу кўрсаткич 

мос равишда 20,3; 11,4 ва 7,6 млн КҲБ/г тупроқдани ташкил этади. Ўртача ва кучли шўрланиш 

даражасида тупроқдаги сувда эрувчан тузлар ушбу микроорганизмларга кескин салбий таъсир 

қилади ва улар сонини кучли камайишини келтириб чиқаради. Кучсиз шўрланган ўтлоқи 

аллювиал тупроқда баҳорда бактериялар сони 0-25; 25-50 ва 50-80 см қатламларда мос 

равишда 20,3; 14,5; 5,3 млн КҲБ/г тупроқда бўлган бўлса, бу кўрсаткич ёз фаслида тегишлича 

24,8; 19,3; 6,2 млн КҲБ/г тупроқда, куз фаслида эса 20,5; 14,0; 5,5 млн КҲБ/г тупроқдага тенг 

бўлди. 

Annotatsiya. Ushbu ilmiy maqolada mosh va g‘o‘zaning vegetativ massasini shakllantirishga 

qo‘shib eekishni ta’siri ko‘rib chiqiladi. Tadqiqotlar shuni ko'rsatdiki, qo'shib ekinlarda ekish 

me’yori va sxemalari ekinlarning vegetativ organlarining shakllanishiga ta'sir qiladi. Tajribalarda 

moshning “Marjon”, “Zilola”, g‘o‘zaning “Sulton” navlari o‘rganildi. G‘o‘zada poyaning 

balandligi mosh navlari bilan qo‘shib ekilgan varianda balandroq bo‘lgan. Mosh navlarida poyaning 

balandligi Zilola navida uyqoriroq boʻlgani ko’zatilgan. Mosh va gʻoʻza navlarida poya hosil 

boʻlishiga va bu fazaning oʻtish davomiyligiga ekish usullari, meʼyorlari va sxemalari taʼsir 

koʻrsatgan. Mosh navlarining ekish me’yori kamayishi bilan g’o’za va mosh navlarida poyaning 

balandligi yuqori bulganligi ko’zatilgan. Tub qalinligi pastroq variantda poyaning balandligi past 

bo'ladi. 

Kalit so‘zlar: mosh, nav, g‘o‘za, ekish me’yori, ekish usullari, poya balandligi, qo‘shib ekish. 

Аннотация. В данной научной статье рассмотрены исследования влияния способов 

возделывания при совмещённых посевах на формирование вегетативной массы маша и 

хлопчатника. Исследования показали, что схемы и нормы посева в совмещённых посевах 

влияют на формирование вегетативных органов культур. В опытах было изучены сорта 

маша «Маржон», «Зилола» и хлопчатника «Султон». У хлопчатника высота стебля была 

ниже, чем в вариантах с совмещёнными посевами с сортами маша. У сортов маша, высота 

стебля была выше у сорта «Зилола». Способы, нормы и схемы посева повлияли на 

формирование стебля и длину прохождения этой фазы у сортов маша и хлопчатника. Со 


